
ONOR. IMHALLEF
JOSEPH R. MICALLEF

Seduta tal-5 ta' Mejju, 2009

Citazzjoni Numru. 1071/2005

Albert MIZZI fisem is-socjeta’ Central Mediterranean
Development Corporation Limited

VS

Alfred u Maria Theresa mizzewgin BARTOLO

[I-Qorti:

Rat I-Att ta¢-Citazzjoni mressaq fl-10 ta’ Novembru, 2005,
li bih u ghar-ragunijiet hemm imfissra, l-attur nomine talab
li din il-Qorti (a) tikkonferma mandat ta’ inibizzjoni mahrug
kontra I-imharrkin biex izommhom milli jkomplu jibnu boat
house li ma tagbilx mal-ispecifikazzjonijiet miftehmin; (b)
issib li I-imharrkin geghdin jibnu struttura fuq art tal-istess
kumpannija attrici; u (¢) tikkundannahom biex iwaqqghu

dik il-parti tal-bini li tellghu fuq art l-istess kumpannija
attrici. Talab ukoll I-ispejjez;

Rat id-degriet taghha tal-15 ta’ Novembru, 2005, li bih
ordnat in-notifika lill-imharrkin u tat direttivi lill-attur nomine
dwar it-tressiq tal-provi tieghu;

Rat ir-riferti negativi tat-23 ta’ Novembru, 2005, tal-20 ta’
Marzu, 20062, u tat-23 ta’ Awissu, 2006°>;

Rat id-degriet taghha tal-21 ta’ Marzu, 2007, li bih u fuq
talba maghmula mill-attur nomine b’rikors tieghu tal-15 ta’
Marzu, 2007, ordnat li n-notifika tal-Att ta¢-Citazzjoni lill-
imharrkin issir wara |-hinijiet legali u, jekk dan ma jhallix
rizultat utli, bil-mezz tal-pubblikazzjoni u tal-affissjoni
ghall-finijiet tal-artikolu 187(3) tal-Kapitolu 12 tal-Ligijiet ta’
Malta,;

Rat li I-imharrkin lagghu n-notifika tal-atti tal-kawza fid-29
ta’ Marzu, 2007;

Rat in-Nota tal-E¢cezzjonijiet imressga fit-13 ta’ April,
2007, li biha I-imharrkin mizzewgin Bartolo laqghu ghall-
azzjoni attrici billi, b’'mod preliminari, galu li l-azzjoni
marret dezerta ghall-finijiet tal-artikolu 963(1) u (2) tal-
Kapitolu 12 tal-Ligijiet ta’ Malta. Fil-mertu, lagghu billi galu
li I-ewwel talba attrici ma tista’ tintlaga’ qatt ghaliex it-talba
tal-kumpannija attri¢i ghall-hrug tal-Mandat ta’ Inibizzjoni
ma Kinitx intlaqghet. Minbarra dan, huma jichdu li xi bic¢a
mill-bini li geghdin itelighu sar fug art tal-kumpannija
attrici, imma biss fug art li Il-istess kumpannija kienet
tathom b’subenfitewsi temporanja. Minhabba Ii kienet I-
istess kumpannija attri¢i li kienet iggarantitiihom il-pussess
pacifiku fug l-imsemmija art u issa b’din I-azzjoni geghda
timmolestahom fit-tgawdija bi kwietha tal-istess pussess,
l-imharrkin kienu geghdin iressqu azzjoni rikonvenzjonali;

Rat il-Kontro-Talba mressqga fit-13 ta’ April, 2007, li biha u
ghar-ragunijiet hemm imfissra, Il-imharrkin rikonvenjenti

talbu li din il-Qorti (a) tghid fejn jinsabu I|-konfini tal-art
moghtija lilhom mill-kumpannija rikonvenuta b’titolu ta’
subenfitewsi temporanja; u (b) tordna Ili I-istess
kumpannija rikonvenuta tiegaf ghal dejjem milli tibga’
timmolestahom fit-tgawdija bi kwietha tal-art lilhom
koncessa. Talbu wkoll I-ispejjez;

Rat li, ghalkemm il-kumpannija attri¢i rikonvenuta laqghet
l-atti tal-Kontro-Talba fApril tal-2007, nagset li tressaq
Nota tal-Ec¢ezzjonijiet ghal dik I-azzjoni rikonvenzjonali
fiz-zmien li trid il-ligi, u ghalhekk illum hija kontumaci dwar
dik l-azzjoni;

Rat il-verbal tas-smigh tal-5 ta’ Frar, 2009, li bih |-avukat
tal-imharrkin ikkonferma li I-klijenti tieghu ghadhom jishqu
fuq l-ewwel eccezzjoni preliminari taghhom, u li jkun
xieraq li |-partijiet iressqu Noti ta’ Sottomissjonijiet dwarha;

Rat in-Nota ta’ Sottomissjonijiet imressqa mill-kumpannija
attrici fit-23 ta’ Marzu, 2009*, dwar I-e¢éezzjoni preliminari
tad-dezerzjoni tal-azzjoni attrici;

Rat in-Nota ta’ Sottomissjonijiet imressqa mill-imharrkin
Bartolo fis-7 ta’ April, 2009, dwar I-imsemmija e¢¢ezzjoni;

Rat |-atti kollha rilevanti tal-kawza;

Rat id-degriet taghha tat-2 ta’ April, 2009, li bih halliet il-
kawza ghal-lum ghall-provvediment dwar |-e¢¢ezzjoni
preliminari tad-dezerzjoni;

Ikkunsidrat:

llli fdin il-kawza l-imharrkin geghdin iganglu l-e¢¢ezzjoni
tad-dezerzjoni tal-kawza mibdija mill-kumpannija attrici
ghall-finijiet tal-artikolu 963(1) u 963(2) tal-Kodic¢i tal-
Organizzazzjoni u Procéedura Civili ta’ Malta ghaliex
geghdin jghidu li I-pro¢edura bil-miktub fdin il-kawza ma

* Pagg. 52 — 9 tal-process

nghalqitx fiz-zmien perentorju ta’ sitt xhur. Jidher li huma
gajmu din l-e¢¢ezzjoni ghaliex laqghu n-notifika tal-Att tac-
Citazzjoni xejn angas minn sittax-il (16) xahar wara li
tressaq u nhareg mill-Qorti ghan-notifika;

llli 1-Qorti rat li I-kumpannija attri¢i kienet ghamlet tliet
tentativi biex tinnotifikahom, izda ma sehhilhiex
tinnotifikahom. Imbaghad talbet (u nghatat) li n-notifika
ssirilhom wara I-hinijiet legali u mbaghad bil-mezz tal-
pubblikazzjoni u I-affissjoni kif mahsuba fl-artikolu 187 tal-
Kodic¢i. F’'dan ir-raba’ tentativ saret in-notifika,

lIli f'dan il-kaz, il-Qorti ma appuntatx il-kawza ghas-smigh,
iImma segwiet il-pro¢edura tas-smigh qgabel is-seduta (pre-
trial). ll-kawza kienet f'dak I-istadju meta I-imharrkin
lagghu n-notifika tal-atti tal-kawza u ressqu kemm in-Nota
tal-E¢cezzjonijiet taghhom u kif ukoll il-Kontro-Talba;

[l kif inghad minn din il-Qorti wkoll, l-istitut tad-dezerzjoni
huwa mahsub biex jippenalizza lil dak I-attur (jew
appellant) Ii ma jkunx qieghed imexxi bil-ghagal il-
procedura mibdija minnu, izda mhux mahsub la biex
jorbot idejn il-Qorti fl-appuntament tal-kawzi u lanqas biex
isawwat lill-attur (jew appellant, skond il-kaz) minhabba
htigijiet amministrativi  tal-Qorti°. Issa, fil-qaghda
procedurali li tapplika bhal issa, peress li ¢itazzjoni ma
tistax tigi notifikata lill-imharrek gabel ma tkun inharget
b’ordni mill-Qorti, I-attur ma jistax jigi kastigat ghaz-zmien
li jkun ghadda bejn meta jkun ressaq I-Att ta¢-Citazzjoni u
meta dan ikun inhareg b’ordni tal-Qorti u, eventwalment,
ikun iffissat il-jum tal-ewwel smigh®;

lIi ghalhekk, jidher Ii I-waqt |i wiehed ghandu jqis
b’applikazzjoni ghaz-zmien imsemmi fl-artikolu 963(1) tal-
Kap 12 huwa dak ta’ meta jaghlaq iz-zmien li fih il-parti
mharrka tista’ tressaq it-Twegiba Mahlufa taghha’;

® Ara P.A. GCD 5.11.1999 fil-kawza fl-ismijiet Dr. T. Azzopardi vs V.
Aquilina et

® Ara P.A. NA 14.7.2000 fil-kawza fl-ismijiet Elmo Insurance Services
Limited et vs E. Pace et

" Ara P.A. GV 28.6.2002 fil-kawza fl-ismijiet Marisa Bartolo vs Carm
Lino Farrugia noe et

lIli minbarra f'dan, din il-Qorti temmen li I-ligi fir-rigward trid
titgies kollha, u wiehed ma jridx iwarrab minn quddiemu
dak li jghid l-artikolu 963(5) tal-Kap 12 dwar iz-zmien
imsemmi fis-subartikolu (2) ghal dak li jirrigwarda kawzi li
jkunu pendenti quddiem il-Qorti fl-ewwel grad. F’dak il-
kaz, il-ligi tghid li kawza li I-proceduri bil-miktub taghha ma
jinghalqux fi zmien tas-sitt (6) xhur, titgies li tgeghdet fuq
il-lista tal-kawzi li, f'¢irkostanzi ohrajn, jithallew sine die
tant id-disposizzjonijiet tal-artikolu 964 tal-istess Kodici.
L-artikolu 963(5)(a) tal-Kap 12 ma jghidx li I-kawza trid
tkun segwiet |-iter imsemmi fl-artikolu 964(1), imma biss
li, fkaz li kawza pendenti quddiem il-Qorti tal-ewwel grad,
li I-procedura bil-miktub taghha ma tkunx inghalget fiz-
zmien imfisser fl-artikolu 963(1), din titgies bhala kawza li
tkun tgeghdet fuq il-lista tas-smigh u titgies bhala kawza li,
b’ordni tal-Qorti, tkun marret sine die, ghalkemm fil-fatt ma
tkun ghadha qatt hekk tgeghdet;

llli I-frazi “ghandha titqies” li tinsab fl-artikolu 963(5)(a) tal-
Kap 12 trid tigi mfissra kif riedha I-legislatur, jigifieri li
kawza fl-ewwel grad li |-pro¢eduri bil-miktub taghha ma
jkunux inghalqu fiz-zmien ta’ sitt xhur, tkun tqgeghdet ghas-
smigh u thalliet b’ordni tal-Qorti sine die, bl-effetti
mahsuba fl-artikolu 964 dwar kawzi hekk imhollija,
maghdud maghhom I-istadju tal-pubblikazzjoni tal-listi kif
hemm imfisser®;

lIli, ghall-kuntrarju, mehudin dawn il-kriterji kollha b’qies,
jirrisulta lil din il-Qorti li I-pro¢eduri bil-miktub f'din il-kawza
ntemmu fwagthom u dan fiz-zmien kontemplat mil-ligi, u
ghalhekk fil-fehma taghha, is-sanzjoni mahsuba mil-ligi
ma tistax tigi applikata f'dan il-kaz;

llli, b’Zieda ma’ dan kollu, irid jinghad li kemm bis-sahha
ta’ tifsir izjed aggornat moghti mill-Qrati Maltin kemm fl-
ewwel istanza® u kif ukoll fi grad tal-appell'®, u kif ukoll bis-
sahha ta’ bidliet li saru fil-ligi procedurali sewwasew fil-

8 Ara App. Civ. 31.1.2003 fil-kawza fl-ismijiet Direttur tal-Kuntratti vs Cleanwell Services
Limited

° Ara, per ezempju, P.A. RCP 27.2.2003 fil-kawza fl-ismijiet Giovanna Antida Casha vs
Anthony Casha .

1% Ara, per ezempju, App. Civ. 31.1.2003 fil-kawza fl-ismijiet Distinct Conversions Ltd vs
Joseph Fasanelli et

gasam tal-istitut tad-dezerzjoni'!, irid ikun tassew kaz
lampanti ta’ nuqgas ta’ tmexxija bil-ghagal min-naha tal-
parti attri¢i biex jista’ jithaddem |-effett tad-dezerzjoni;

i llum il-gurnata dan il-mod xieraq ta’ tifsir tad-
dispozizzjonijiet tal-ligi jinsab espressament imhares fil-
kliem ¢ar tal-artikolu 963(3) tal-Kodici, fejn hija moghtija
lill-Qorti li tkun is-setgha li, “ghal darba wahda biss” taghti
l-ordnijiet mehtiega biex jinghalqu kemm jista’ jkun malajr
iz-zminijiet perentorji msemmija, bil-hsieb li “jigi evitat illi |-
kawza tmur dezerta”. Dan jghodd fejn ikun hemm xi
nuqggas ta’ notifika menhtiega (bhalma huwa I-kaz tal-lum)
jew xi nuqqas ta’ twettiq pro¢edurali. Dan is-sub-artikolu
jghodd “ukoll jekk ikunu ghaddew iz-zminijiet perentorji
msemmijin fis-subartikolu (1)”;

llli fil-kaz tal-lum, minhabba li din il-kawza ma kenitx
ghadha tqgieghdet fuq il-listi tas-smigh meta I-imharrkin
ressqu n-Nota tal-E¢c¢ezzjonijiet taghhom, langas jidher li
jista’ jinghad li s-sitwazzjoni kienet waslet sal-grad li din il-
Qorti kellha ghalfejn tingeda bid-diskrezzjoni mahsuba fl-
imsemmi sub-artikolu;

lIli biex ikun inghad kollox, ma jidhirx li l-imharrkin
infushom giesu I-effetti tal-e¢¢ezzjoni taghhom fuq I-
azzjoni rikonvenzjonali li ressqu fl-istess Nota tal-

Eccezzjonijiet. 1I-Qorti jidhrilha li kieku |-ec¢¢ezzjoni tad-
dezerzjoni kellha tintlaga’, l-istess kontro-talba taghhom
kien ikollha tiegaf ukoll. Dan jinghad ghaliex filwaqt li
huwa minnu i fkaz li attur jirrinunzja ghall-atti, I-kontro-
talba tista’ dejjem tibga’ titmexxa sas-sentenza'?, il-kontro-
talba trid dejjem issir fil-qafas ta’ azzjoni li tkun tiswa'.
Din il-Qorti ma tifhimx kif parti tista’ tressaq kontro-talba
kontra kawza li hija tqis li kienet diga’ ntemmet bid-
dezerzjoni;

Ghal dawn ir-ragunijiet, il-Qorti geghda tiddeciedi billi:

1 B'mod partikolari Att VI11.2007.29
2 Art. 401 tal-Kap 12
13 Art. 397 tal-Kap 12

Tichad bhala infondata I|-e¢¢ezzjoni tad-dezerzjoni
imtellgha mill-imharrkin, bl-ispejjez kontra taghhom; u

Tordna li s-smigh tal-kawza jitkompla.

Moqrija

< Sentenza In Parte >

